
ISIGIDIMI SAMAXOSA, SEPTEMBER 1, 1872.
UKUBONISWA KWEQINGA
EKUFUNWA NGALO UKUMISA IQELA,
ELIYAKUBIZWA NGOKUTI
“LIQELA LOMCANCATO WASE NXUBA.”
Imali ekuyakususelwa kuyo iyakuba £7,500, yenziwe izahlulo ezi 3,750, siti sisinye sibe
Ziponti Ezimbini,
EZIYA KUROLWA NGALENDLELA:-
Isheleni ezintlanu ngesahlulo, ekunikweni kwaso; kuze kuti kwakugqita Inyanga Ezintandatu sinikiwe, kubuye knrolwe kwa isheleni ezintlanu ; ize eyakubizwa kamva ingabi ngapezu kwe 5s. ngesahlulo, ingarolwa zingekadluli ezinye Inyanga Ezintadatu. Ngalondlela zoti ezoponti zimbini ngesahlulo, ukurolwa kwazo, zigqibe iminyaka emitatu enesiqingata.
Loti ukuze libe limisiwe eloqela kuba xa sekutatyatwe izahlulo ezi 2,500, ezimelwe zi £5,000; akuyikubako ndawo iyakumiswa xa oku kungekenzeki, akuko nemali eyakwamkelwa—ngokoke xa elinani lingekafunyanwa akuyi kubako kunikwa kwezahlulo, ukuze bati abatembise ukuzitabata izahlulo bangabi nandleko kuba bengekaroli nto, kengoko kungekabiko nie iyakubuyiselwa kubo.
Nanga amagama amadoda ayikomiti yokumisa eloqela:—
JOHN C. HUNT, C.C. & R.M.
C. H. DRIVER, M.D.C.
JOHN BRADFIELD, M.D.C.
PHILIP POWELL, M.D.C.
JOHN FORRESTER, M.D.C.
S. P. NAUDE, M.D.C.
F. C. WEBB, M.D.C.
J. STIRK, J.P., M.D.C.
Angalandisa inani lawo ukuba ayatanda.
EDWARD DRIVER,
ROBERT STANFORD,
W. A. YOUNG,
CHARLES LLOYD,
A. H. H. LATTEY, M.RC.P.
A S REYNOLDS.
JOHN PEVERETT,
W. WRIGHT, &c., &c.
Lakuba lanele inani labatembise ukutabata ezo zahlulo zima 2,500 yoti lokomiti ibabizele entlanganisweni abatembise ukuzitabata ezozahlulo ukuba kunyulwe Abapati, kuviwe nendawo esekugqitywe kuyo yikomiti leyo, kutetwe nangezinye izinto ezilunge nelo Qela.
Eliqela liyakuti ukumiswa kwalo lingavunyelwa ukuba lide ligqitise ukulitabata kwalo ityala, njengomteto wa 23 we 1861.
Akuyikubako uyakuvunyelwa ukuba atabate izahlulo ezingapezu kwamakulu amabini; zekungabiko onokuba ngumpati xa izahlulo zake zingapantsi kwamashumi amabini anantlanu.
Imisebenzi enjengeyokulungisa Incwadi Yesiqiniselo, nokumisa Umteteleli, ne Sekritari, naba Gcini-bebanki, iyakuba sesandleni so Mongameli na Bapati abayakunyulwa kulontlanganiso yabatabate izahlulo.
Into enxanyelweyo leli Qela kukwaka Umcancato Enxuba kufupi ne Trumpeter’s Drift, kulendlela indala iyemfutshana kanjalo, icanda E-Nqushwa; ukuze Lommandla unganeno ube nokuhambelana kalula nongapesheya. Ukuze kanjako zincipe azingozi zingaka zihlela abantu, nempahla, nozinkomo ; kungabiko nokubanjezelwa kukuzalelwa ngumlambo.
Kade abantu bexalisiwe kukungabiko komcancato. Lomzi wase Nqushwa nalommandla wawo kade uzuza indleko. Akuko matanda ke ngoko ukuba lomcancato uyakuba luncedo olukulu ekunyuseni abantu balomzi, nalommandla, nabeminye ewumeleyo.
Ekubeni abemi balemimandla abamhlope nabantsundu abafuyileyo bengati balinyamekele Eliqela, oko kuyayikutaza Ikomiti Yokulimisa elo Qela ukuba iyizamele kakulu lendawo. Kunokutenjwa ukuba I-Governmente yoti yakubona lomiguda incede nayo Iwakucelwa uncedo nga Bapati; kuba kakade kobafanela ukuba balucele uncedo lakufika ixesha.
Izahlulo zeliqela zinokuzuzwa ngenani elilula, kuze kuti namaxesha okurolwa kwalo angaxiki; kulungiselelwa ke abantsundu nabanye abafuna ukutabata izahlulo.
Ikomiti leyo ifuna ukuqondisa ukuba kunxanyelwe ukwakiwa umcancato, ingabi yinto yanzuzo zinkulu zemali; nokuba kamva imbuyiselelo eziyakubako ziyakuyaneza imali eroliweyo ngento ezinje ngetola nendawo zokukulula.
Lakuba lifunyenwe inani elaneleyo labazitabatayo izahlulo Ikomiti leyo, yoyazisa londawo, izityile nezinye.
Ikomiti leyo iyabacela bonke abaunyamekeleyo lomsebenzi ukuba bauhambise pakati kwabanye, baze bazitabate kwakamsinya izahlulo abazifunayo.
Amagama abafuna ukutabata izahlulo ongeniswa kwi Mantyi yase Nqushwa, nokuba kuku Mr. C. H. Driver, ovumileyo akuwutabata umsebenzi wokuba yi Sekritari okwelixesha.	

